
 

REPUBLIKA E SHQIPËRISË 

BASHKIA DELVINË 
NJËSIA E PROKURIMIT 

 

Nr.______ Prot.                                                                                  Delvinë, më ____.____. 2026 

 

PROCESVERBAL - Tipi i kontratës - PUNË 

 

PËR ARGUMENTIMIN DHE MIRATIMINE SPECIFIKIMEVE TEKNIKE DHE 

KRITEREVE PËR KUALIFIKIM 

(Ky procesverbal është për efekt publikimi bashkë me dokumentet e tenderit) 

 

 

OBJEKTI I PROKURIMIT: 
 

RIKONSTRUKSION I RRUGËS SË FSHATIT KOPAÇEZ, BASHKIA DELVINË 

 

KODI PËRKATËS NË FJALORIN E PËRBASHKËT TË PROKURIMIT (CPV): 

 

Punime ndërtimi për rrugë 45233120‐6 

 

VLERA E FONDIT LIMIT:  

 

Fondi limit/vlera e pritshme e kontratës: 63.922.900,85 (gjashtëdhjetë e tre milionë e nëntëqindë 

e njëzetë e dy mijë e nëntëqindë presje tetëdhjetë e pesë) Lekë, pa TVSH. 

 

Ky objekt financohet nga Këshilli i Qarkut Vlorë, bazuar në Vendimin e Këshillit Bashkiak Nr. 

33, datë 28.08.2026 “Për një shtesë dhe disa rishpërndarje në Buxhetin e Bashkisë Delvinë për 

vitin 2026” 

 

 Financimi për Vitin 2026 do të jetë 26.388.440 (njëzetë e gjashtë milionë e treqindë e 

tetëdhjetë e tetë mijë e katërqindë e dyzetë) Lekë me TVSH. 

 Financimi për Vitin 2027 do të jetë 50.319.041,02 (pesëdhjetë milionë e treqindë e 

nëntëmbëdhjetë mijë e dyzetë e një presje zero dy) Lekë me TVSH. 

 

Argumentimi: Përllogaritja e fondit limit dhe specifikimeve teknike është kryer nga inxhinier 

i licensuar referuar nenit 76 të pikës (a) të VKM-së me Nr.285, datë 19.05.2021 të Këshillit të 

Ministrave “Për miratimin e rregullave të prokurimit publik” i ndryshuar, që përcakton “çmimet 

e botuara nga Instituti i Statistikave (INSTAT), ose/dhe çmime të tjera zyrtare, të njohura nga 



institucionet përkatëse (si për shembull, nga organet tatimore a doganore, dhomat e tregtisë, në 

manuale etj”, Inxhinieri është mbështetur në manualin teknik të çmimeve të punimeve të 

ndërtimit dhe analizave teknike të tyre bazuar ne ligjin Nr. 8402, datë 10.09.1998 “Për kontrollin 

dhe disiplinimin e punimeve të ndërtimit”, të ndryshuar, VKM-në Nr. 216, datë 13.04.2023 “Për 

krijimin dhe funksionimin e sistemit të integruar për informatizimin e manualit të çmimeve për 

zërat e punimeve” - Udhëzimi Nr.2, datë 08.05.2003 “Për klasifikimin dhe strukturën e kostos së 

punimeve të ndërtimit”, të ndryshuar, me qёllim qё  vlera limit e kontratёs, tё jetё njё vlerё e 

matshme dhe njёkohёsisht e tё krijojё mundёsinё e pjesёmarrjes sё sa mё shumё operatorёve 

ekonomikё.  

Në bazë të nenit 21, pika 2, të ligjit Nr. 162/2020 “Për prokurimin publik”, i ndryshuar, nenit 2, 

pika 2/c dhe nenit 78, pika 2, të VKM-së Nr. 285, datë 19.05.2021 “Për miratimin e rregullave të 

prokurimit publik”, i ndryshuar, Autoriteti Kontraktor Bashkia Delvinë (Njësia e Prokurimit) ka 

hartuar procesverbalin për argumentimin dhe miratimin e specifikimeve teknike dhe kritereve 

për kualifikim për procedurën e sipërcituar, me përmbajtjen si më poshtë vijon: 

1. KRITERET E PËRGJITHSHME TË PËRZGJEDHJES/ KUALIFIKIMIT  

OFERTUESI DEKLARON SE: 

 

a) është i regjistruar në regjistrin tregtar sipas legjislacionit të vendit ku ushtron aktivitetin, ose 

sipas legjislacionit tё posaçёm nё rastin e një organizate jofitimprurëse, ka në fushën e 

veprimtarisë objektin e prokurimit, dhe ka statusin aktiv; 

b) nuk është në proces falimentimi (status aktiv); 

c) nuk është dënuar për ndonjë vepër penale, në përputhje me nenin 76/1 të LPP-së; 

ç) personi (personat) që veprojnë si anëtar i organit administrativ, drejtori ose mbikëqyrësi, aksioneri ose 

ortaku, oseqë ka fuqi përfaqësuese, vendimmarrëse ose kontrolluese brenda Operatorit Ekonomik, nuk 

është i dënuar ose nuk ka qenë i dënuar nga një vendimi i gjykatës i formës së prerë për çdo vepër penale, 

të përcaktuar në nenin 76/1 të LPP-së; 

d) nuk është shpallur fajtor për shkelje të rëndë profesionale, për sa kohë që nuk është parashkruar, sipas 

legjislacionit në fuqi; 

dh) nuk ka pagesa të  pashlyera të taksave dhe kontributeve të sigurimeve shoqërore, ose ndodhet në një 

prej kushteve të parashikuara në nenin 76/2 të LPP-së; 

e) ka paguar energjinë elektrike dhe plotëson kërkesat që burojnë nga legjislacioni në fuqi. Ky 

informacion kërkohet për Operatorët Ekonomikë, të cilët operojnë në territorin e Republikës së 

Shqipërisë; 

f) nuk është në kushtet e konfliktit të interesit, sipas legjislacionit në fuqi; 

g) ushtron veprimtarinë në përputhje me legjislacionin përkatës mjedisor, social dhe të punës; 



gj) ka paraqitur një Ofertë të Pavarur, sipas kërkesave të legjislacionit në fuqi; 

h) kryen aktivitetin në përputhje me kërkesat e legjislacionit në fuqi; 

i) nuk ka në cilësinë e anëtarit të organit të administrimit, drejtues ose mbikëqyrës i atij, aksionar 

ose ortak, ose me kompetenca përfaqësuese, vendimmarrjeje ose kontrolluese brenda tij persona 

të cilët janë/kanë qenë në këtë cilësi në një operator ekonomik të përjashtuar nga e drejta për të 

fituar kontrata publike, me vendim të Agjencisë së Prokurimit Publik, gjatë kohës që ky vendim 

është në fuqi; 

j) ka regjistruar pronarët përfitues në regjistrin e pronarëve përfitues, sipas parashikimeve të legjislacionit 

në fuqi; 

k) zbaton detyrimet që rrjedhin nga legjislacioni në fuqi për pagat bazë referuese për kategori 

profesioni për punonjësit e pajtuar në punë. Ky informacion kërkohet për Operatorët Ekonomikë, 

të regjistruar në regjistrin tregtar shqiptar. 

 

Këto kritere duhet të përmbushen me paraqitjen e Formularit Përmbledhës të Vetëdeklarimit të 

operatorit ekonomik në ditën e hapjes së Ofertës, sipas Shtojcës 8. 

 

Në rast bashkimi të operatorëve ekonomikë, secili anëtar i grupit duhet të paraqesë 

Vetëdeklarimin e lartpërmendur.  

Në rast se, operatori ekonomik ofertues do të mbështetet në kapacitetet e subjekteve të tjera, 

Vetdeklarimi i lartpërmendur duhet të paraqitet edhe nga subjekti mbështetës.   

Kriteret e Përgjithshme të Pranimit nuk duhet të ndryshohen nga Autoritetet/Entet Kontraktore. 

Në çdo rast, Autoriteti/EntiKontraktor ka të drejtë të kryejë verifikimet e nevojshme përvërtetësinë e 

informacionit të deklaruar nga Operatori Ekonomik, për sa më sipër. 

Nëse oferta paraqitet nga një Bashkim Operatorësh Ekonomikë, do të paraqitet: 

 Marrëveshje bashkëpunimi ndërmjet Operatorëve Ekonomikë, ku caktohet përfaqësuesi, 

përqindja e pjesëmarrjes në bashkm, dhe elementët që merr përsipër të realizojë secili prej 

anëtarëve të bashkimit.   

 

 Nëse, një operator ekonomik dëshiron të mbështetet në kapacitetet e subjekteve të tjera, ai i 

vërteton autoritetit/entit kontraktor se do të ketë në dispozicion burimet e nevojshme, duke 

dorëzuar një angazhim me shkrim të këtyre subjekteve për këtë qëllim. 

 

Kriteret e përgjithshme përmbajne listën e dokumentacionit, ligjor dhe administrativ, të 

kanditatëve/ofertuesve, që duhet të plotësojnë për të marrë pjesë në procesin e prokurimit, 

në përputhje me nenin 76 dhe 77 të LPP-së, Nr.162 datë 23.12.2020 “Për prokurimin 

Publik”, i ndryshuar. 



Kriteret e përgjithshme për pranimin e operatorëve pjesëmarrës janë të pandryshueshme 

dhe janë vendosur të njëjta me Dokumentet Standarde të Tenderit sipas Vendimit Nr. 10 

datë 23.09.2024 të miratuar nga APP. 

KRITERET E VEÇANTA TË KUALIFIKIMIT 

1. Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 8, 

Argumentimi: Ky kriter u vendos me mbështetje në nenin 76 të Ligjit Nr. 162/2020 “Për 

Prokurimin Publik“, i ndryshuar dhe nenin 26 të VKM-së Nr. 285, datë 19.05.2021 “Për 

Miratimin e Rregullave të Prokurimit Publik”, i ndryshuar, në të cilën është e përcaktuar se: “1. 

Bashkë me dorëzimin e kërkesave për pjesëmarrje ose të ofertave, autoriteti/enti kontraktor 

pranon si provë paraprake, në vend të disa vërtetimeve të lëshuara nga autoritetet publike ose 

palë të treta, formularin përmbledhës të vetëdeklarimit, sipas pёrcaktimit nё nenin 82, tё LPP-së, 

dhe nё kёto rregulla. 

b. Sigurimin e Ofertës, sipas Shtojcës 3;  

Argumentimi: Ky kriter u vendos sipas nenit 83 të Ligjit Nr. 162, datë 23.12.2020 “Për 

Prokurimin Publik”, i ndryshuar në të cilën është e parashikuar se:  

Pika 1 Neni 83: Autoriteti kontraktor duhet të kërkojë paraqitjen e sigurimit të ofertës nga 

ofertuesit në të gjitha llojet e procedurave të prokurimit, me përjashtim të procedurave të 

prokurimit me vlerë të vogël. 

Pika 2 Neni 83: Autoriteti ose enti kontraktor duhet të specifikojë në dokumentet e tenderit: 

a) vlerën e kërkuar të sigurimit të ofertës, e cila duhet të jetë 2% e vlerës së përllogaritur të 

kontratës; 

b) çdo kërkesë për natyrën dhe formën e sigurimit të ofertës, si dhe në nenin 30 të VKM-së Nr. 

285 datë 19.05.2021 “Për Miratimin e Rregullave të Prokurimit Publik”, i ndryshuar 

2. Ofertuesi duhet të paraqesë: 

2.1. Përshtatshmëria për të kryer veprimtarinë profesionale:  

Sipas kritereve të përgjithshme të përzgjedhjes/kualifikimit, (Shtojca 7). 

Kriteri konsiderohet i përmbushur me plotësimin e Formularit Përmbledhës të Vetëdeklarimit 

nga ana e Operatorit Ekonomik sipas “Shtojcës 8” 

Argumentimi: Kërkesa e mësipërme bazohet në nenin 77, pika 1/a dhe 2, të LPP-së, nenin 39, 

pika 6/b, të VKM-së Nr. 285, datë 19.05.2021, “Për miratimin e rregullave të prokurimit publik”, 

i ndryshuar. 

 



2.2. Kapaciteti ekonomik dhe financiar:  

 

2.2.1 Operatori ekonomik duhet të paraqesi vërtetim xhiroje vjetore të lëshuar nga Administrata 

Tatimore për 3 (tre) vitet e fundit financiare (përkatësisht vitet 2023, 2024 dhe 2025), ku vlera e 

xhiros vjetore për periudhën e kërkuar duhet të jetë jo më e vogël se vlera e përllogaritur e 

kontratës. Kjo kërkesë konsiderohet e përmbushur edhe në qoftë se operatori ekonomik arrin 

vlerën e xhiros minimale, në të paktën një vit të periudhës së kërkuar më lart nga autoriteti 

kontraktor. (Kur oferta paraqitet nga një bashkim operatorësh, ky kusht, plotësohet nga të gjithë 

anëtarët e bashkimit, në raport me përqindjen (elementët konkretë) e pjesëmarrjes së tyre në 

bashkim) 

 

Argumentimi: Kërkesa e mësipërme është përcaktuar bazuar në nenin 77 të ligjit Nr. 162, datë 

23.12.2020 “Për prokurimin publik”, i ndryshuar Në lidhje me situatën ekonomike dhe 

financiare, autoriteti ose entet kontraktore mund të vendosin kërkesa që garantojnë që 

operatorët ekonomik kanë kapacitetin e nevojshëm ekonomik dhe financiar për të zbatuar 

kontratën”, “Xhiroja vjetore minimale që kërkohet nga operatorët ekonomikë nuk mund të 

tejkalojë dyfishin e vlerës së parashikuar të kontratës.”, si dhe bazuar në nenin 43, pika 2/a të 

VKM-së Nr. 285, datë 19.05.2021 “Për miratimin e rregullave të prokurimit publik”, i 

ndryshuar: Vlera e xhiros minimale vjetore që u kërkohet operatorëve ekonomikë nuk mund të 

tejkalojë: a) dyfishin e vlerës së parashikuar të kontratës, në procedurat e prokurimit mbi kufirin 

e lartë monetar’’. Vendosja e këtij kriteri kualifikues i shërben Autoritetit Kontraktor për të 

vërtetuar se operatori ekonomik i zotëron të gjitha kapacitetet ekonomike dhe financiare për të 

përmbushur me sukses kontratën Për ketë, OE ofertues duhet të ketë disponibilitetin e duhur 

ekonomik dhe me këtë qëllim, është argumentuar se vlera e xhiros për të paktën një nga vitet e 

periudhës së kërkuar duhet të jetë jo më e vogël se vlera e përllogaritur/fondit limit i kontratës. 

Përcaktimi i viteve të kërkuara për paraqitjen e vërtetimit të xhiros vjetore është bërë në zbatim 

të Ligjit Nr. 8438, datë 28.12.1998 “Për tatimin mbi të ardhurat”, i ndryshuar, Udhëzimit të 

Ministrit të Financave Nr. 5, datë 30.01.2006, “Për tatimin mbi të ardhurat”, i ndryshuar, VKM-

së Nr. 922 datë 29.12.2014 “Për deklarimin e detyrueshëm të deklaratave tatimore dhe të 

dokumenteve të tjera tatimore, vetëm nëpërmjet formës elektronike”, si dhe kërkesave të Ligjit 

Nr. 25/2018 “Për kontabilitetin dhe pasqyrat financiare”. AK në miratimin e këtij kriteri ka 

mbajtur në vëmendje nenin 29 të Ligjit Nr. 8438, datë 28.12.1998 “Për tatimin mbi të ardhurat 

tatimore”: “Çdo tatimpagues përgatit deklaratën vjetore të të ardhurave të tatueshme në formën 

e përcaktuar në udhëzimin e Ministrit të Financave në zbatim të ketij ligji. Tatimpaguesit 

paraqesin deklaratën vjetore në organet tatimore brenda datës 31 mars të vitit pasardhës, duke 

paraqitur në të njejtën kohë bilancin kontabël, së bashku me anekset e tij, si dhe çdo të dhëne 

tjetër të përcaktuar në udhëzimin e Ministrit të Financave në zbatim të këtij ligji. 

Sa më sipër, duke qenë se lloji i procedurës është “E Hapur”, është kërkuar që vlera minimale 

e xhiros vjetore për tu përmbushuar nga operatorët ekonomikë të jetë sa vlera limit i kontratës. 

 



 

2.2.2 Operatorët ekonomikë duhet të paraqesin bilancet vjetore, për vitet financiare 2023, 2024, 

2025 të shoqëruara me Akt Ekspertizën e Ekspertit Kontabël të Autorizuar, në rastin kur janë në 

kushtet e përcaktimeve në përputhje me Ligjin Nr. 10091, datë 05.03.2009 "Për auditimin ligjor, 

organizimin e profesionit të ekspertit kontabël të regjistruar dhe të kontabilistit të miratuar", i 

ndryshuar. Kjo kërkesë konsiderohet e përmbushur nëse në dy bilance të njëpasnjëshme, nuk ka 

raport negativ ndërmjet aktivit dhe pasivit. (Kur oferta paraqitet nga një bashkim operatorësh, 

ky kusht, plotësohet nga secili anëtar i bashkimit) 

Argumentimi: Kërkesa e mësipërme është vendosur bazuar në Nenin 77, të ligjit Nr. 162, datë 

23.12.2020 “Për Prokurimin Publik”, i ndryshuar, nenit 43, pika 4 të VKM-së Nr. 285, datë 

19.5.2021 “Për Miratimin e Rregullave të Prokurimit Publik”, i ndryshuar, ligjin Nr. 29/2023 

"Për tatimin mbi të ardhurat", i ndryshuar; si dhe Ligjin Nr. 10091, datë 05.03.2009 "Për 

auditimin ligjor, organizimin e profesionit të ekspertit kontabël të regjistruar dhe të kontabilistit 

të miratuar", i ndryshuar. 

Në nenin 77, pika 1 dhe 3, e LPP parashikohet: 

1. Autoritetet ose entet kontraktore përcaktojnë kërkesat për kualifikim për operatorët ekonomikë 

bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm ekonomik 

dhe financiar për të zbatuar kontratën. Autoritetet ose entet kontraktore mund të kërkojnë që 

operatorët ekonomikë të japin informacione në bilancet e tyre vjetore që të tregojnë raportet 

ndërmjet aktivit dhe pasivit. 

Në nenin 43, të VKM-së Nr. 285, datë 19.05.2021 “Për miratimin e rregullave të prokurimit 

publik”, i ndryshuar, ndër të tjera parashikohet: 

4. Nëse vlerësohet, autoriteti/enti kontraktor mund të kërkojë që operatorët ekonomikë të japin 

informacione në bilancet e tyre vjetore, për një periudhë maksimumi tre vitet e fundit financiarë, 

që të tregojnë raportet, ndërmjet aktivit dhe pasivit. Nëse kërkohen një ose dy bilance, kërkesa 

konsiderohet e përmbushur nëse në bilancin/et e kërkuara nuk ka raport negativ ndërmjet aktivit 

dhe pasivit. Nëse kërkohen bilance të tre viteve të fundit, kërkesa konsiderohet e përmbushur 



nëse në dy bilancet e njëpasnjëshme të kërkuara, nuk ka raport negativ ndërmjet aktivit dhe 

pasivit. 

Përcaktimi i viteve të kërkuara për paraqitjen e bilanceve është bërë bazuar ligjit Nr. 29/2023 

"Për tatimin mbi të ardhurat", i ndryshuar. 

Në nenin 61 të Ligjit Nr. 29/2023 “Për tatimin mbi të ardhurat tatimore” parashikohet:  

1. Çdo person, që i nënshtrohet këtij ligji, është i detyruar të deklarojë në organin tatimor të 

gjitha të ardhurat, qofshin ato të tatuara në çfarëdo mënyre apo të përjashtuara nga tatimi. Për 

personat fizikë që janë nën 18 vjeç deklarata tatimore bëhet nga kujdestari i tyre ligjor. 

2. Deklarata tatimore vjetore dorëzohet në organin tatimor jo më vonë se data 31 mars e vitit 

pasardhës të vitit tatimor për të cilin dorëzohet deklarata. 

5. Mënyra e deklarimit, përfshirë deklarimin elektronik, dhe formularët përkatës të deklarimit, 

paraqiten sipas përcaktimeve në udhëzimin e Ministrit përgjegjës për financat për zbatimin e 

këtij ligji. Tatimpaguesit që mbajnë kontabilitet sipas kërkesave të ligjit përkatës, paraqesin 

deklaratën vjetore së bashku me pasqyrat financiare, si dhe të dhëna të tjera të përcaktuara në 

udhëzimin e Ministrit përgjegjës për financat për zbatimin e këtij ligji. 

2.2.3 Operatori ekonomik duhet të paraqesi vërtetim për shlyerjen e taksave dhe tarifave vendore 

për vitin 2025 si dhe këstet e maturuara të vitit 2026, për çdo vend të ushtrimit të aktivitetit 

(sipas QKB), sipas afateve të kryerjes së pagesave të përcaktuara nga çdo njësi e qeverisjes 

vendore, sipas përcaktimeve të Ligjit Nr. 9632, datë 30.10.2006 “Për sistemin e taksave 

vendore”, i ndryshuar. 

Në rastet e bashkimit të operatorëve ekonomikë (BOE), çdo anëtar i grupit duhet të dorëzojë 

vërtetimin lëshuar nga Autoriteti përkatës në të cilën është regjistruar sipas QKB-së 

(Kriteri 2.2.3 do të konsiderohet e përmbushur gjatë fazës së ofertimit me plotësimin e 

formularit të vetëdeklarimit; dokumentet përkatëse vërtetuese do të paraqiten nga operatori 

ekonomik i klasifikuar i pari, përpara publikimit të njoftimit të fituesit dhe nisjes së afateve të 

ankimit).  

Argumentimi: Kërkesa e mësipërme është përcaktuar bazuar në nenin 77, pika 3, e LPP-së, si 

dhe nenin 43, pika 6, të VKM-së Nr. 285, datë 19.05.2021 “Për miratimin e rregullave të 

prokurimit publik” i ndryshuar, dhe në ligjin Nr. 9632, datë 30.10.2006 “Për Sistemin e Taksave 

Vendore” i ndryshuar, në ligjin Nr. 9920 datë 19.05.2008 “Për procedurat tatimore” i 

ndryshuar, neni 3.1/a, b, c dhe neni 40, në ligjin Nr. 131/2015 “Për QKB” i ndryshuar, si dhe ne 

ligjin Nr. 9723 datë 03.05.2007 “Për QKR” i ndryshuar. 

Referuar sa mësipër, njësia e prokurimit gjykon se kriteri i vendosur nga autoriteti kontraktor 

lidhur me dorëzimin nga ana e operatorëve ekonomikë të vërtetimit të shlyerjes së detyrimeve 



vendore është në përputhje me kuadrin ligjor në fuqi e konkretisht me ligjin Nr. 9632, datë 

30.10.2006 për “Sistemin e Taksave Vendore” i ndryshuar. Të gjithë subjektet që ushtrojnë 

veprimtari biznesi kanë detyrimin ligjor të regjistrimit pranë Qendrës Kombëtare të Biznesit për 

të bërë të identifikueshëm vendodhjen e aktivitetit të tyre dhe për t’iu nënshtuar pagesës së 

taksave vendore të parashikuara shprehimisht në këtë ligj. 

2.3 Kapaciteti teknik: 

Përsa i përket aftësisë teknike, Operatori Ekonomik duhet të përmbushë kërkesat e 

mëposhtme, të cilat vendosen nga Autoriteti Kontraktor në përputhje me kuadrin ligjor në 

fuqi, si më poshtë vijon: 

 

2.3.1 Përvojë e suksesshme në realizimin e të paktën: 

a) Punë të ngjashme për një objekt të vetëm në një vlerë jo më të vogël se 50% e vlerës së 

përllogaritur të kontratës që prokurohet dhe që është realizuar gjatë pesë viteve të fundit, nga 

data e shpalljes së njoftimit të kontratës. 

ose 

b) Punë të ngjashme deri në një kufi, ku vlera monetare totale e punëve të kryera, e marrë së 

bashku gjatë pesë viteve të fundit, të jetë jo më e vogël se dyfishi i vlerës limit e kontratës që 

prokurohet. 

Plotësimi i njërit prej dy kushteve të sipërpërmendura e bën ofertën të kualifikueshme. 

 

Pika 2.3.1/a plotësohet nga anëtari, i cili ka përqindjen më të madhe të pjesëmarrjes në bashkim. 

Anëtarët e tjerë të bashkimit do të paraqesin kontratat e ngjashme në raport me përqindjen e 

pjesëmarrjes së tyre në bashkim. Në  rastin kur operatoret ekonomikë, anëtarë të një bashkimi, 

kanë të njëjtën përqindje pjesëmarrje në bashkim, vendosin me marrëveshje në kontratën e 

bashkëpunimit se cili prej tyre do të përmbushë këtë kusht.  Kurse pika 2.3.1b duhet të plotësohet 

nga të gjithë anëtarët e bashkimit në raport me përqindjen e pjesëmarrjes së tyre në bashkim.  

Vlerësimi i përvojës së suksesshme të Operatorit Ekonomik do të kryhet bazuar në 

deklaratat e dokumentat e mëposhtme: 

a) Për kontrata të realizuara me ente publike, operatori ekonomik duhet të paraqesë 

dokumentacionin e mëposhtëm: 

- Formular vlerësimi për realizimin e punimeve sipas shtojcës Nr. 9; 

- Kontratë punimesh;  

- Situacionin përfundimtar;  

- Aktin e kolaudimit; 

- Çertifikatën e marrjes në dorëzim të punimeve të kryera 

 

b) Për kontrata të realizuara me sektorin privat, operatori ekonomik duhet të paraqesë 

dokumentacionin e mëposhtëm: 



- Vërtetim lëshuar nga subjekti privat të shoqëruar me: 

- Kontratë punimesh; 

- Situacionin përfundimtar;  

- Aktin e kolaudimit; 

- Çertifikatën e marrjes në dorëzim të punimeve të kryera; 

- Faturë tatimore të situacionit përfundimtar të deklaruar në organet tatimore 

 

Për kontratat e realizuara si bashkim operatorësh, operatori ekonomik ofertues, krahas 

dokumentacionit të sipërcituar për secilin rast respektivisht, duhet të paraqesë edhe Kontratën e 

bashkimit të operatorëve shoqëruar me preventivin e ndarjes së punimeve që ka marrë përsipër të 

kryejë secili operator ekonomik në fazën e tenderimit.  

 

Për kontratat e realizuara si nënkontraktor, operatori ekonomik ofertues duhet të paraqesë: 

Kontratën bazë ndërmjet Kontraktorit dhe Autoritetit Kontraktor, si dhe miratimin zyrtar si 

nënkontraktor i deklaruar nga ana e autoritetit kontraktor. 

 

Argumentimi: Kërkesa e mësipërme është përcaktuar bazuar në nenin 77, të ligjit Nr. 162, datë 

23.12.2020 “Për prokurimin publik”, i ndryshuar, dhe nenit 39, pika 5, të VKM-së Nr. 285, datë 

19.05.2021 “Për miratimin e rregullave të prokurimit publik”, i ndryshuar.  

Me anë të këtij kriteri kërkohet që operatorët ekonomikë të dëshmojnë që kanë përvojën e 

nevojshme për të zbatuar kontratën. Në nenin 77, pika 4 të LPP-së, ndër të tjera parashikohet se: 

Autoritetet ose entet kontraktore, në veçanti, mund të kërkojnë që operatorët ekonomik të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën, prandaj bazuar edhe në nenin 39, pika 5, të VKM-së Nr. 285, datë 

19.05.2021 “Për miratimin e rregullave të prokurimit publik”, i ndryshuar, është kërkuar që 

punët e mëparshme të ngjashme të jenë minimalisht në vlerat 50 % të vlerës së fondit limit, për 

një objekt të vetëm, ose jo më të vogël se dyfishi i vlerës limit të objektit të prokurimit për punët 

totale të ngjashme të kryera në 5 vitet e fundit, që janë brenda vlerave kufi të përcaktuara në 

nenin e sipërcituar. 

Kërkesa se për kontratat e realizuara si nënkontraktor, duhet të paraqitet kontrata bazë ndërmjet 

Kontraktorit dhe Autoritetit Kontraktor/Investitorit, si dhe Miratimi zyrtar si nënkontraktor i 

deklaruar nga ana e autoritetit kontraktor/investitorit, bazohet në nenin 127 të ligjit Nr. 162, 

datë 23.12.2020 “Për prokurimin publik”, i ndryshuar, si dhe dispozitat e kodit civil, neni 857. 

Në nenin 127 të LPP-së, pika 3 parashikohet se: Autoriteti ose enti kontraktor miraton 

nënkontraktorët e mundshëm përpara lidhjes së nënkontratës me operatorin ekonomik fitues të 

kontratës publike, në përputhje me dispozitat e këtij ligji, pa cënuar parimet e përcaktuara në 

pikën 4 të këtij neni. Në nenin 857 të Kodit Civil parashikohet se: Sipërmarrësi nuk mund të japë 

me nënsipërmarrje kryerjen e veprës ose kryerjen e shërbimeve, pa u marrë pëlqimi nga 

porositësi. 



Kërkesa se për kontratat e realizuara si Bashkim Operatorësh, operatori ekonomik ofertues 

duhet të paraqesë: Kontratën e bashkimit të operatorëve ekonomikë si dhe preventivin e ndarjes 

së punimeve të marra përsipër nga secili operator ekonomik të deklaruara në fazën e tenderimit, 

ka për qëllim të bëjë një vlerësim korrekt të kriterit për paraqitjen e kontratave të ngjashme. Kjo 

kërkesë bazohet edhe në parashikimet e nenit 88 të VKM-së Nr. 285, datë 19.05.2021 “Për 

miratimin e rregullave të prokurimit publik”, i ndryshuar, për paraqitjen dhe përmbushjen e 

kërkesave për kualifikim, e konkretisht:  

1. Oferta mund të paraqitet nga një bashkim operatorësh ekonomik, sipas pёrcaktimit tё pikave 2 

dhe 3, tё nenit 14, tё LPP-sё, ku njëri prej të cilëve i përfaqëson të tjerët gjatë procedurës dhe, 

në rast përzgjedhjeje, edhe gjatë zbatimit të kontratës. Në ofertë duhet të përcaktohet pjesa e 

shërbimit, punës ose furnizimit, që do të kryejë secili nga anëtarët e këtij bashkimi nёpёrmjet njё 

kontratë bashkëpunimi tё hartuar ndёrmjet palёve 

2. Anëtarët e bashkimit të operatorëve ekonomikë caktojnë në kontratën e bashkëpunimit 

ndërmjet tyre përfaqësuesin e tyre për dorëzimin e ofertës. Kjo kontratë bashkёpunimi duhet të 

dërgohet së bashku me kualifikimet dhe ofertën ekonomike, e cila duhet të nënshkruhet nga 

përfaqësuesi. Përfaqësuesi duhet të bëjë edhe sigurimin e ofertës, duke specifikuar pjesëmarrjen 

në bashkimin e operatorëve ekonomikë 

3. Secili prej anëtarëve të këtij bashkimi duhet të përmbushë kërkesat e parashikuara në nenin 

76, të LPP-së, dhe ato të përcaktuara në dokumentet e tenderit. Kërkesat pёr kualifikim: 

ekonomike, financiare, profesionale dhe ato teknike, duhet të përmbushen nga i gjithë bashkimi, 

në përputhje me përqindjen dhe/ose natyrёn e pjesëmarrjes në punë, shërbim apo furnizim, të 

përcaktuara në akt-marrëveshje. 

2.3.2 Operatorët ekonomikë duhet të paraqesin licencën profesionale të shoqërisë, të vlefshme për 

zbatimin e punimeve objekt kontrate, të lëshuar nga Ministria e Infrastrukturës dhe Energjisë, sipas 

formatit të miratuar me Vendim të Këshillit të Ministrave Nr. 42 datë 16.01.2008 “Për miratimin e 

rregullores për kriteret dhe Procedurat e dhënies së licencave profesionale të zbatimit, klasifikimit 

dhe disiplinimit të Subjekteve juridike që ushtrojnë veprimtari ndërtimi”, i ndryshuar. Shqyrtimi i 

licencave do të bëhet mbi bazën e rregullave të parashikuara sa më sipër.  

Licenca profesionale e Operatorit Ekonomik lidhur me ekzekutimin e punëve të kontratës duhet të 

përmbajë kategoritë e mëposhtme:   

Për punimet e përgjithshme të ndërtimit: 

N.P - 1   A       Punime gërmimi në tokë. 

N.P - 4   B Rrugë, autostada, mbikalime, hekurudha, tramvaj, metro, pista aeroportuale 

N.P – 5  A Punime nëntokësore, ura e vepra arti 

N.P – 7  A Ujësjellës, gazsjellës, vajsjellësa, vepra kullimi e vaditje 

N.P – 12 A Punime të inxhinierisë së mjedisit 

 

Për punimet speciale të ndërtimit: 



 

N.S – 8   A Ndërtime parafabrikat me beton të armuar, struktura metalike dhe druri 

N.S – 18 A Punime topogjeodezike 

 

(Për Operatorët e huaj të bëhet njehsimi dhe/ose ekuivalentimi i licencës profesionale që 

disponojnë nga vendi i origjinës pranë Institucionit përkatës, në plotësimin e licencave 

profesionale të kërkuara për ekzekutimin e kontratës)  

(Në rastin e bashkimit të operatorëve ekonomik, çdo anëtar i grupit duhet të dorëzojë licencat 

profesionale sipas zërave të preventivit që në bazë të marrëveshjes së bashkëpunimit merr 

përsipër të realizojë) 

Argumentimi: Kërkesa e mësipërme është përcaktuar bazuar në nenin 77, të ligjit Nr. 162, datë 

23.12.2020 “Për prokurimin publik”, i ndryshuar, nenin 39, pika 6/a, të VKM-së Nr. 285, datë 

19.05.2021 “Për miratimin e Rregullave të Prokurimit Publik”, i ndryshuar, si dhe në Vendimin 

e Këshillit të Ministrave Nr. 42 datë 16.01.2008 “Për miratimin e rregullores për kriteret dhe 

procedurat e dhënies së licensave profesionale të zbatimit, klasifikimit dhe disiplinimit të 

subjekteve juridike që ushtrojne veprimtari ndërtimi”. 

KATEGORIZIMI DHE KLASIFIKIMI I LICENCËS, ELEMENTET E SAJ, KUSHTET, KRITERET DHE 

KUFIZIMET 

1. Kategorizimi dhe klasifikimi i licencës 

a) Licenca është dokument juridik e profesional, që i jep të drejtë disponuesit të saj të ushtrojë 

veprimtari të caktuar, sipas: 

I. Kategorive të punimeve të zbatimit duke u mbështetur në: 

- profilin e diplomës universitare të individëve që punësohen në rolin e drejtuesit teknik të 

shoqërisë. 

II. Klasifikimit të kategorive të përfituara duke u mbështetur në 3 elemente:  

- Vlerën e punëve të ngjashme të kryera 5 vitet e fundit si shoqëri; 

- Përvojën në punë të individit/ëve që punësohen në rolin e drejtuesit teknik të shoqërisë; 

- Kapacitetet financiare. 

Kategoritë e licensave janë përcaktuar në bazë të zërave të përshkruara në preventivin e 

projektit;  

Niveli i Shoqërisë sipas vlerave në lekë të punimeve të kryera për çdo kategori punimi. 

 



Kategoria 

e kërkuar 

Përshkrimi i 

kategorisë sipas 

legjislacionit të 

fushës 

Zërat e punimeve që 

parashikohen të kryhen në 

preventiv, që përfshihen në 

kategorinë përkatëse 

Niveli i 

klasifikimit i 

kërkuar për 

kategorinë 

respektive 

Vlera e punimeve që 

parashikohen të 

kryhen në preventiv, 

që përfshihen në 

kategorinë përkatëse 

NP-1 
Punime gërmimi 

në tokë. 

Gërmim dheu me eskavator 

me goma në themele, tok  zak 

kat III 

  

A 0-20 milion 

NP-4 

Rrugë, autostada, 

mbikalime, 

hekurudha, 

tramvaj, metro, 

pista aeroportuale 

Punime sipas preventivit: 

Mbushje me material të 

gërmuar në trupin e rrugës, 

shtresë çakëlli t=10cm, 

shtresë stabilizant t=10cm, 

shtresë binderi me zall, 

shtresë asfaltobetoni, punime 

murature guri, punime betoni 

dhe betonarmeje, punime 

betoni dhe B/A etj....... 

B 21-50 milion 

NP-5     

Punime 

nëntokësore, ura 

e vepra arti 

Ndërtimi i veprave të artit 

sipas preventivit: ndërtim ure 

me tombino me tuba betoni 

Ǿ1000 dhe Ǿ800 mbi shtresë 

betoni 

A 0-20 milion 

NP-7 

Ujësjellës, 

gazsjellës, 

vajsjellësa, vepra 

kullimi e vaditje 

Punime sipas preventivit për 

kanalizimet: veshje kanali 

rruge kullues me beton  

A 0-20 milion 

NP-12 

Punime të 

inxhinierisë së 

mjedisit. 

Nisur nga natyra e projektit 

i cili shpërndahet në 

territor, gjatë procesit të 

ridimensionit të rrugës 

gjatë procesit të gërmimit 

në trupin e rrugës dhe 

skarpatave duhet të merren 

masa mbrojtëse sa herë që 

të jetë e nevojshme për të 

minimizuar ose për të 

ndaluar efektin. Duhet të 

pakësohet në minimum 

numri i pemëve dhe pjesës 

tjetër të gjelbër që do të 

priten. E gjithë sasia e ujit 

sipërfaqësor dhe 

nëntokësor duhet të 

mbrohet nga ndotja, 

veçanërisht nga produktet: 

çimento, beton, karburant 

apo ndonjë lloj helmi tjetër. 

A 0-20 milion 



NS-8 

Ndërtime 

parafabrikat me 

beton të armuar, 

struktura metalike 

dhe druri 

Punime sipas preventivit: FV 

Tombino me tuba betoni 

Ǿ1000 dhe Ǿ800; FV hekur 

betoni periodik; parmak ure 

metalik i gatshëm 

A 0-20 milion 

NS-18 
Punime 

topogjeodezike. 

Punimet topogjeodezike për 

piketimin e vijës qëndrore të 

rrugës në gjatësi dhe kohë, 

ridimensionimin e rrugës 

ekzistuese, vendosjen e 

shtresa të raja rrugore si dhe 

të gjitha punimet mbështetëse 

që paraqesin nevojën e 

punimeve të tilla sipas 

projektit të zbatimit  

A 0-20 milion 

 

 

2.3.3 Kandidati ofertues duhet të përcaktojë me anë të një deklarate (nga Administratori i 

Shoqërisë), Drejtuesin Teknik të punimeve në objekt, i cili duhet të jetë i përfshirë në licencën 

dhe listpagesat e shoqërisë dhe për të cilin duhet të paraqesë dokumentacionin e mëposhtëm: 

a) Kontratë pune 

b) Diplomë (Profili Inxhinieri Ndërtimi Infrastrukturë/Transport) 

 

(Në rastin e Bashkimit të Operatorëve Ekonomik secili Operator duhet të përcaktojë me anë të 

një deklarate Drejtuesin Teknik të punimeve në objekt, i cili duhet të jetë i përfshirë në licencën e 

shoqërisë dhe të deklarojë se nuk është i angazhuar në kontrata të tjera dhe të jetë i pranishëm 

gjatë gjithë kohës që do të kryhen punimet në objekt në varësi të vlerës së preventivit të punimeve 

që ka marrë përsipër sipas përqindjes së bashkëpunimit) 

(Kjo kërkesë do të konsiderohet e përmbushur gjatë fazës së ofertimit me plotësimin e 

formularit përmbledhës të vetëdeklarimit; dokumentet përkatëse vërtetuese do të paraqiten 

nga operatori ekonomik i klasifikuar i pari, përpara publikimit të njoftimit të fituesit dhe nisjes 

së afateve të ankimit).  

Argumentimi: Në bazë të pikës 4, të nenit të 77, të ligjit Nr. 162, datë 23.12.2020 “Për 

prokurimin publik” i ndryshuar si dhe nenit 39, pika 6/c), të VKM-së Nr. 285, datë 19.05.2021 

“Për miratimin e Rregullave të Prokurimit Publik”, i ndryshuar si dhe në UKM Nr. 2 datë 

13.05.2005, Kreu I, pika 2, “Për zbatimin e punimeve të ndërtimit”, i cili përcakton se Për 

projekte me vlerë të plotë të preventuar mbi 30,000,000 lekë, përgjegjësi teknik i kantierit është 

rezident, me kohë të plotë në objekt, i diplomuar në inxhinieri ndërtimi. Me anë të këtij kriteri 

kërkohet që operatorët ekonomikë të dëshmojnë që kanë personelin e nevojshëm të kualifikuar 

për realizimin me sukses të kontratës. Operatorët ekonomikë duhet të vërtetojnë se zotërojnë 

kualifikimet e nevojshme teknike, profesionale, kapacitetet organizative, reputacionin dhe 

besueshmërinë, përvojën e duhur, si dhe personelin e nevojshëm, për të zbatuar kontratën.  

 



2.3.4 Operatorët ekonomik pjesëmarrës duhet të kenë të punësuar staf teknik për kryerjen e të 

gjitha punimeve në këtë objekt, të cilët duhet të figurojnë në licencën si dhe listëpagesat e 

shoqërisë për periudhën Qershor 2026 - Gusht 2026, si më poshtë: 

- Inxhinier Ndërtimi (Profili Strukturist)   Minimumi 1 (një) 

- Inxhinier Gjeodet/Topograf             Minimumi 1(një) 

- Inxhinier Gjeolog      Minimumi 1(një) 

- Inxhinier Hidroteknik      Minimumi 1 (një) 

- Inxhinier Mjedisi      Minimumi 1 (një) 

 

Për punonjësit e mësipërm duhet të paraqitet kontrata e punës noteriale e vlefshme dhe diploma 

Drejtuesit teknik duhet të jenë të punësuar sipas kritereve të VKM-së Nr. 42 datë 16.01.2008, i 

ndryshuar, sa i takon ndalimeve të dypunësimit.  

Për këtë arsye të paraqitet deklaratë përkatëse nga Administratori i Shoqërisë 

(Kjo kërkesë do të konsiderohet e përmbushur gjatë fazës së ofertimit me plotësimin e 

formularit të vetëdeklarimit; dokumentet përkatëse vërtetuese do të paraqiten nga operatori 

ekonomik i klasifikuar i pari, përpara publikimit të njoftimit të fituesit dhe nisjes së afateve të 

ankimit).  

Argumentimi: Në bazë të pikës 4, të nenit të 77, të ligjit Nr. 162, datë 23.12.2020 “Për 

prokurimin publik” dhe nenit 39, pika 6/c), të VKM-së Nr.285, datë 19.05.2021 “Për miratimin e 

Rregullave të Prokurimit Publik”, i ndryshuar. Me anë të këtij kriteri kërkohet që operatorët 

ekonomikë të dëshmojnë që kanë personelin e nevojshëm të kualifikuar për realizimin me sukses 

të kontratës. Kriteri për stafin drejtues teknik, lidhet ngushtësisht me objektin e kontratës, 

relacionin teknik dhe zërat e punimeve. Numri i stafit kryesor teknik si numri i inxhinierëve është 

përcaktuar nga pikëpamja e natyrës teknike të kontratës me qëllimin për të patur një rezultat sa 

më të mirë në mbarëvajtjen dhe zbatimin e punimeve. Operatorët ekonomikë duhet të vërtetojnë se 

zotërojnë kualifikimet e nevojshme teknike, profesionale, kapacitetet organizative, reputacionin 

dhe besueshmërinë, përvojën e duhur, si dhe personelin e nevojshëm, për të zbatuar kontratën.  

 

Punimet apo veprimtaritë konkrete për të cilat kërkohet ekspertiza e tyre profesionale janë: 

 

 

1 (një) Inxhinier Ndërtimi 

(Profili Strukturist) 

Është i nevojshëm kur gjatë rikonstruksionit preken ose 

ndërtohen elementë strukturore si mure mbajtëse, tombino, ura 

të vogla, kuneta betoni, skarpata, bazamente, elemente 

mbrojtëse apo struktura të tjera betoni. Ai vlerëson 

qëndrueshmërinë, sigurinë dhe kapacitetin mbajtës të këtyre 

elementeve. 



Inxhinier Gjeodet/Topograf 

 Është i nevojshëm për rilevimin e terrenit, piketimin e aksit të 

rrugës, kuotave, niveletave, pjerrësive dhe verifikimin e 

volumeve të gërmimit/mbushjes. Pa topografin nuk mund të 

garantohet saktësia e gjurmës së rrugës dhe përputhja e 

punimeve me projektin. Është përgjegjës për zbatimin e punimeve 

topogjeodezike, punime që përfshihen në kategorinë NS-18 

1( një)  Inxhinier Gjeolog 

 Nisur nga fakti që rruga ndodhet kryesisht ne terren malor (të 

rëshqitshëm) inxhinieri gjeolog përpara fillimit të procesit të 

gërmimit identifikon llojet e shkëmbinjve dhe tokava ku do të 

gërmohet, përcakton strukturën gjeologjike të zonës, evidenton 

çdo çarje, thyerje, zona të dobëta dhe material të 

paqëndrueshme. Kontrollon shpatet mbi dhe poshtë rrugës. 

Identifikon rezikun e rrëshqitjeve të dheut dhe erozionit. Jep 

rekomandime për zbabilizimin e tyre.     

1( një)  Inxhinier Hidroteknik 

Në çdo rikonstruksion rruge, sistemi i kullimit është një nga 

elementet më kritikë për jetëgjatësinë e investimit. Inxhinieri 

hidroteknik mbikëqyr zbatimin e kunetave, drenazheve, 

tombinove, kanaleve të ujërave sipërfaqësore dhe strukturave të 

tjera hidraulike, duke siguruar që ujërat të mos dëmtojnë trupin 

e rrugës dhe veprat përbërëse të saj. 

1( një)  Inxhinier Mjedisi 

Ky specialist është i nevojshëm për monitorimin e ndikimeve 

mjedisore gjatë punimeve, menaxhimin e mbetjeve të ndërtimit, 

kontrollin e pluhurave dhe zhurmave, administrimin e 

materialeve të gërmuara dhe respektimin e kushteve të lejes 

mjedisore. Roli i tij është i rëndësishëm për garantimin e 

përputhshmërisë së projektit me legjislacionin mjedisor dhe 

minimizimin e ndikimit te komuniteti dhe ekosistemi. Kërkesa 

është në proporcion me natyrën e punimeve dhe volumin e tyre. 

 

 

2.3.5 Operatori ekonomik duhet të disponojë punonjës të specializuar/të kualifikuar dhe të 

thjeshtë për kryerjen e punimeve sipas zërave të preventivit, si më poshtë: 

 

 Teknik Ndërtimi – jo më pak se 2 (dy) punonjës 

 Teknik Topograf – jo më pak se 1 (një) punonjës 

 Teknik Mekanik – jo më pak se 1 (një) punonjës 

 Saldator - jo më pak se 1 (një) punonjës 



 Hekurthyes - jo më pak se 2 (dy) punonjës 

 Karpentier - jo më pak se 2 (dy) punonjës 

 Betonues - jo më pak se 3 (tre) punonjës 

 Muratorë - jo më pak se 2 (dy) punonjës 

 Asfaltoshtrues (punonjës asfaltimi në rrugë) - jo më pak se 4 (katër) punonjës 

 Shoferë (drejtues mjeti) – jo më pak se 4 (katër) punonjës 

 Manovrator Eskavatoristë – jo më pak se 2 (dy) punonjës 

 Manovrator buldozeristë – jo më pak se 2 (dy) punonjës 

 Manovrator automakinistë – jo më pak se 2 (dy) punonjës 

 Punonjës të thjeshtë ndihmës – jo më pak se 5 (pesë) punonjës 

 

- Për punonjësit e mësipërm duhet të paraqitet kontrata e punës e vlefshme si dhe të figurojë në 

listëpagesat e shoqërisë për periudhën Qershor 2026 - Gusht 2026. (Me përjashtim të 

Shoferëve dhe Manovratorëve në rastin e marrjes së mjeteve me qera). 

- Për punonjësit e kualifikuar të ndërtimit të paraqitet certifikatat/diplomat/dëshmia të lëshuara 

nga institucione publike/private të licencuara sipas ligjit Nr. 15/2017 “Për arsimin dhe 

formimin professional në R.SH” i ndryshuar.      

- Për Shoferët (drejtuesit e mjeteve) të paraqitet Leja e Drejtimit dhe CAP 

- Për Manovratorët të paraqitet DAP 

 

- Për profesionet si me sipër, operatori ekonomik duhet të plotësoj tabelën si më poshtë: 

Nr. 

Emër 

Mbiemër i 

punonjësit 

Profesioni i 

punonjësit 

Emri i Institucionit 

publik/privat lëshues i 

certifikatës/diplomës  

Numri idetifikues i 

certifikatës/diplomës 

Nr NIPT - (Në 

rast se lëshuesi 

është institucion 

privat)  

1          

2          

……..          

      

 

- Nuk do të njihen si dëshmi profesionale kurset e trajnimit të lëshuara nga subjektet të cilat 

nuk janë të licencuara/akredituara nga institucionet përkatëse për licencimin/akreditimin e 

tyre. 

- Në rast se operatori ekonomik i disponon mjetet e rënda në pronësi, shoferët dhe 

manovratorët duhet të jenë në listëpagesën e shoqërisë për periudhën Qershor 2026 - Gusht 

2026. 

- Për mjetet e rënda të cilat janë të marra me qera, OE duhet të paraqesë për shoferët dhe 

manovratorët, kontratën e punës (e vlefshme), dëshminë e drejtimit (e vlefshme), lëshuar nga 

institucionet përkatëse, por pa qenë e nevojshme që këta shoferë dhe manovratorë të 

figurojnë në listëpagesën e OE. 



Shënim: Në rastin kur mjetet disponohen me qera, disponimi i shoferëve dhe 

manovratorëve nga ana e operatorit ekonomik mund të rregullohet edhe nëpërmjet 

mënyrës së kontraktimit të tyre 

(Kjo kërkesë do të konsiderohet e përmbushur gjatë fazës së ofertimit me plotësimin e formularit 

të vetëdeklarimit; dokumentet përkatëse vërtetuese do të paraqiten nga operatori ekonomik i 

klasifikuar i pari, përpara publikimit të njoftimit të fituesit dhe nisjes së afateve të ankimit).  

Argumentimi: Në bazë të pikës 4, të nenit të 77, të ligjit Nr. 162, datë 23.12.2020 “Për 

prokurimin publik” i ndryshuar dhe nenit 39, pika 6/c), të VKM-së Nr. 285, datë 19.05.2021 

“Për miratimin e Rregullave të Prokurimit Publik”, me anë të këtij kriteri kërkohet që operatorët 

ekonomikë të dëshmojnë që kanë personelin e nevojshëm të kualifikuar për realizimin me sukses 

të kontratës. Kriteri për punonjesit e kualifikuar lidhet ngushtësisht me objektin e kontratës, 

relacionin teknik dhe zërat e punimeve, duke krijuar besueshmërinë se kanë përvojën e duhur, si 

dhe personelin e nevojshëm, për të zbatuar kontratën 

 

Personeli i mësipërm kërkohet në bazë të vlerësimit të preventivit dhe të grafikut të punimeve. 

 Tekniku i ndërtimit është i nevojshem për ndjekjen e realizimit të punimeve të ndërtimit, 

sipas zërave të preventivit të punimeve, sic janë gërmimet, punimet e shtresave, punimet e 

betonit, punimet e muraturës etj, lexon dhe kontrollon zbatimin e projektit në përputhje me 

kushtet teknike të zbatimit (KTZ), implementon kërkesat dhe direktivat e inxhinierit dhe ndan 

detyrat për punëtorët dhe ndjek ecurinë e tyre gjatë kohës së punës. 

 Tekniku topograf është i nevojshëm për ndjekjen e realizimit të punimeve të ndërtimit, për 

zbatimin e saktë të kuotave të projektit duke asistuar me drejtuesin teknik. 

 Tekniku Mekanik është i nevojshëm për kontrollin, mirëmbajtjen dhe funksionimin e 

pajisjeve dhe makinerive të përdorura në kantier. Ai siguron që mjetet dhe pajisjet të jenë në 

gjendje teknike optimale, duke shmangur ndërprerjet e punimeve dhe duke garantuar 

sigurinë operacionale. 

 Saldatori është i nevojshëm për montimin, bashkimin dhe riparimin e elementeve metalike që 

përdoren gjatë realizimit të veprës. Ai garanton cilësinë e lidhjeve metalike dhe sigurinë 

strukturore të elementeve që kërkojnë përpunim ose montim me saldim. 

 Hekurthyes janë të nevojshëm për përgatitjen, prerjen, përkuljen dhe montimin e armaturave 

metalike që përdoren në elementët betonarme. Prania e tyre siguron realizimin korrekt të 

strukturave të armuara sipas kërkesave teknike dhe projektit. 

 Karpentier janë të nevojshëm për ndërtimin dhe montimin e kallëpeve, skelave, 

mbështetëseve dhe strukturave të përkohshme që përdoren gjatë realizimit të elementeve të 

betonit. Ata luajnë rol të rëndësishëm në garantimin e formës, dimensioneve dhe cilësisë së 

elementeve ndërtimore gjatë procesit të betonimit. 



 Betonues janë të nevojshëm për përgatitjen, hedhjen, sistemimin dhe trajtimin e betonit në 

elementët konstruktivë të objektit. Ata sigurojnë që procesi i betonimit të kryhet sipas 

standardeve teknike dhe kërkesave të projektit. 

 Muratori është i nevojshëm për realizimin e punimeve te muraturës. sipas zërave të 

preventivit.  

 Asfaltoshtrues janë të nevojshëm për realizimin e shtresave asfaltike, shpërndarjen, 

nivelimin dhe sistemimin e materialit asfaltik gjatë procesit të shtrimit. Ata kontribuojnë 

drejtpërdrejt në cilësinë, rrafshësinë dhe qëndrueshmërinë e sipërfaqes rrugore. 

 Shoferi është i nevojshem për drejtimin e mjeteve si kamione, kamionçina. Numri i kërkuar 

është bazuar në grafikun dhe numrin e mjeteve që duhen për transportin e materialeve të 

ndërtimit të dala nga gërmimi, si dhe transportin e materialeve që do të përdoren për 

realizimin e objektit.  

 Manovratori eskavatorist, manovratori buldozerist, manovrator automakinist janë të 

nevojshëm për përdorimin e makinerive të rënda të ndërtimit si :eskavator me goma, grejder, 

rrul vibrues, asfaltoshtuese, auto vinç, fadromë me goma etj, të cilat janë kërkuar pasi në 

preventiv janë parashikuar punime që kërkojnë përdorimin e këtyre makinerive. 

 Punonjësit e thjeshtë/ndihmës: Punonjësit e thjeshtë/ndihmës do të jenë prezent gjatë gjithë 

kohës në kantier dhe do të kryejnë çdo punë ndihmëse që iu caktohet nga drejtuesit e 

projektit në mbështetje të punimeve objekt prokurimi 

2.3.6 Një punësim mesatar për periudhën Qershor 2026 - Gusht 2026, minimumi 31 (tridhjetë e 

një) personave të vërtetuar me: 

a) Vërtetim të lëshuar nga autoritetet përkatëse, në mënyrë elektronike, ku të specifikohet 

numri i punonjësve për secilin muaj; 

b) Listëpagesat e punonjësve sipas formatit që kërkohet nga legjislacioni në fuqi për 

periudhën e kërkuar Qershor 2026 - Gusht 2026. 

(Kjo kërkesë do të konsiderohet e përmbushur gjatë fazës së ofertimit me plotësimin e 

formularit të vetëdeklarimit; dokumentet përkatëse vërtetuese do të paraqiten nga operatori 

ekonomik i klasifikuar i pari, përpara publikimit të njoftimit të fituesit dhe nisjes së afateve të 

ankimit).  

Argumentimi: Ky kriter është vendosur në bazë të nenit të 77, të ligjit nr. 162, datë 23.12.2020 

“Për prokurimin publik”, i ndryshuar, dhe nenit 39, pika 6/ç, të VKM-së Nr. 285, datë 

19.05.2021 “Për miratimin e Rregullave të Prokurimit Publik”, i ndryshuar. Me anë të këtij 

kriteri kërkohet që operatorët ekonomikë të dëshmojnë që kanë fuqinë minimale punëtore, të 

nevojshme për ekzekutimin e objektit të prokurimit.  

Në nenin 77 të LPP-së ndër të tjera parashikohet:  



1. Autoritetet ose entet kontraktore përcaktojnë kërkesat për kualifikim për operatorët ekonomikë 

bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

Në nenin 39, pika 6/c), të VKM-së Nr. 285, datë 19.05.2021 “Për miratimin e Rregullave të 

Prokurimit Publik”, i ndryshuar, parashikohet: 

Për të provuar përshtatshmërinë për të kryer veprimtarinë profesionale, kapacitetet teknike dhe 

profesionale, autoriteti/enti kontraktor kërkon: 

ç) fuqinë minimale punëtore të operatorit ekonomik, të nevojshëm për ekzekutimin e objektit të 

prokurimit. 

Autoriteti kontraktor në përcaktimin fuqisë punëtore të nevojshme për realizimin e kontratës 

është bazuar në llogaritjen e orëve të punës sipas manualit të çmimeve të ndërtimit miratuar me 

VKM-në Nr. 216, datë 13.04.2023 “Për krijimin dhe funksionimin e sistemit të integruar për 

informatizimin e manualit të çmimeve për zërat e punimeve në ndërtim”, VKM-në Nr. 448, datë 

31.07.2025 “Për miratimin e rregullores së zbatimit të punimeve të ndërtimit dhe të rregullave të 

kantierit; VKM Nr. 514, datë 20.09.2017 “Për miratimin e listës kombëtare të profesioneve 

(LKP), të rishikuar; Urdhërin Nr. 200, datë 16.05.2019 të Ministrit të Infrastrukturës dhe 

Energjitikës “Për miratimin e rregullores “Për kushtet, kriteret dhe programet për përgatitjen 

teoriko-praktike të kandidatëve, si dhe dhënien e dëshmisë së aftësisë profesionale për 

përdoruesit e makinerive të rënda për punime ndërtimi dhe toke, si dhe disiplinimi i përdorimit të 

makinerive të ndërtimit; ligjin Nr. 7961, datë 12.7.1995 “Kodi i Punës i Republikës së 

Shqipërisë“, i ndryshuar; grafikun e punime, zërat e punimeve të preventivit, volumet për këto 

zëra. Duke e bazuar në këto komponente AK përcaktoi stafin kryesor teknik (Inxhinierët), një 

numër minimal punonjësish të kualifikur për çdo lloj punimesh dhe një numër minimal 

punonjësish të thjeshtë/ndihmës. Nga ky numër rezultoi se për të përfunduar brenda afatit dhe 

me sukses zbatimin e kontratës operatorët ekonomikë pjesëmarrës duhet të kenë minimalisht 

një numër prej 31 punonjësish ku përfshihen (stafi kryesor teknik + punonjës të kualifikuar + 

punonjës të thjeshtë/ndihmës). 

 

2.3.7 Operatori/ët ekonomik duhet të kenë në stafin e tyre punonjës të certifikuar si më poshtë: 



• 1 (një) punonjës i pajisur me certifikatë "Përgjegjës për sigurinë dhe mbrojtjen e shëndetit në 

punë” në përputhje me klauzolat e Ligjit Nr.10327 datë 18/02/2010 "Për sigurinë dhe 

shëndetin në punë” i ndryshuar dhe VKM-në Nr.312, datë 05.05.2010 "Për miratimin e 

rregullores "Për sigurinë në kantier", i ndryshuar. 

Argumentimi: Kërkesa e mësiperme mbështetet në ligjin Nr. 10327, datë 18/02/2010 “Për 

sigurinë dhe shëndetin në punë” dhe V.K.M-në Nr. 312, datë 05.05.2010 "Për miratimin e 

rregullores “Për sigurinë në kantier”. Natyra e kontratës dhe specifikat e saj kërkojnë njohuri e 

përgatitje të posaçme për vlerësime të përpikta për të zgjidhur çështje që lidhen me garantimin e 

sigurisë dhe mbrojtjen në punë. Në rregulloren për sigurinë në kantier miratuar me VKM-në Nr. 

312/2010 është përcaktuar se punëdhënësi për mbrojtjen dhe parandalimin nga rreziqet, duhet të 

ofrojë kurse formimi përkatës në fushën e sigurisë e të shëndetit në vendin e punës. Çdo 

punëdhënës zgjedh një ose disa persona si përgjegjës për ndihmë e parë në rast emergjencash 

dhe për sigurinë e mbrojtjen e shëndetit. Rregullorja përcakton kërkesat minimale të sigurisë dhe 

të shëndetit në punë për kantieret e përkohshëm ose të lëvizshëm, si dhe masat e përgjithshme të 

mbikëqyrjes. 

• 1 (një) punonjës i pajisur me certifikatë “Ekspert për ndihmën e parë dhe ndërhyrjen ndaj 

emergjencave” në përputhje me klauzolat e ligjit Nr. 10237 datë 18/02/2010 “Për sigurinë 

dhe shëndetin në punë”, i ndryshuar dhe V.K.M-në Nr. 312, datë 05.05.2010 “Për 

miratimin e rregullores “Për sigurinë në kantier”, (i ndryshuar). 

 

Argumentimi: Kërkesa për Ekspert për ndihmën e parë dhe ndërhyrjen ndaj emergjencave: 

Punimet rrugore zhvillohen në kantier të hapur, me përdorim makinerish të rënda, gërmime, 

punime në lartësi dhe qarkullim mjetesh. Prania e një personi të trajnuar për ndihmën e parë 

dhe menaxhimin e emergjencave kontribuon në sigurinë dhe reagimin e shpejtë në rast çdo 

aksidenti apo emergjence në punë. 

Për punonjësit e mësipërm duhet të paraqitet kontrata e punës (e vlefshme) si dhe të figurojnë 

në listëpagesat e shoqërisë për periudhën Qershor 2026 - Gusht 2026. 

• 1 (një) punonjës i pajisur me certifikatë “Ekspert Zjarrfikës” në fushën e mbrojtjes nga zjarri 

dhe për shpëtimin në përputhje me klauzolat e Ligjit Nr.152/2015 "Për shërbimin e mbrojtjes 

nga zjarri dhe për shpëtimin" Disponimi i këtij punonjësi mund të sigurohet nëpërmjet 

kontratës së punës, e cila duhet të jetë e vlefshme gjatë gjithë kohës së ekzekutimit të 

kontratës.  

Ekspert Zjarrfikës: Në një kantier ndërtimi ekzistojnë: 

 karburante;  

 makineri;  

 pajisje elektrike;  

 punime saldimi  

Prandaj nevojiten masa për mbrojtjen nga zjarri. 



Megjithatë, kërkesa për një Ekspert Zjarrfikës të certifikuar sipas ligjit mund të konsiderohet 

më e lartë se sa nevojitet për një kontratë rrugore, pasi zakonisht mjafton: 

 plani i mbrojtjes nga zjarri;  

 pajisjet kundër zjarrit;  

 trajnimi i personelit.  

Fakti që lejohet kontraktimi i jashtëm e bën kërkesën të pranueshme. 

• 1 (një) person, i certifikuar si Specialist për Testimin e Performancës së Produkteve të 

Ndërtimit. Disponimi i këtij punonjësi mund të sigurohet nëpërmjet kontratës së punës, 

e cila duhet të jetë e vlefshme gjatë gjithë kohës së ekzekutimit të kontratës.  

Në një kontratë rrugore duhet të kontrollohen: 

 agregatet;  

 materialet e mbushjes;  

 betoni;  

 asfalti;  

 armaturat;  

 materialet e drenazhimit 

Kontrolli laboratorik dhe verifikimi i performancës së materialeve janë elementë thelbësorë për 

cilësinë e veprës Ky specialist lidhet drejtpërdrejt me garantimin e cilësisë së punimeve dhe 

është proporcional me objektin e kontratës. 

(Kjo kërkesë do të konsiderohet e përmbushur gjatë fazës së ofertimit me plotësimin e 

formularit përmbledhës të vetëdeklarimit; dokumentet përkatëse vërtetuese do të paraqiten 

nga operatori ekonomik i klasifikuar i pari, përpara publikimit të njoftimit të fituesit dhe nisjes 

së afateve të ankimit).  

Argumentimi: Në bazë të pikës 4, të nenit të 77, të ligjit Nr. 162, datë 23.12.2020 “Për 

prokurimin publik” i ndryshuar dhe nenit 39, pika 6/c), të VKM-së Nr. 285, datë 19.05.2021 

“Për miratimin e Rregullave të Prokurimit Publik”, i ndryshuar, me anë të këtij kriteri kërkohet 

që operatorët ekonomikë të dëshmojnë që kanë personelin e nevojshëm të kualifikuar për 

realizimin me sukses të kontratës.  

 

2.3.8 Operatori/et ekonomik ofertues duhet të jetë i pajisur me licencë nga Qendra Kombëtare e 

Licensimit (QKL) Kodi III.2.B “Për grumbullim, ruajtje dhe transportim i mbetjeve jo të 

rrezikshme” ose të ketë kontratë shërbimi noteriale për objektin konkret me shoqëri të licencuara. 

Mbështetur në: Ligjin Nr. 9010, datë 13.02.2003 “Për administrimin mjedisor të mbetjeve të 

ngurta” (Ndryshuar me Ligjin Nr. 10137, datë 11.05.2009 “Për disa ndyshime në legjislacionin 

në fuqi për licencat, autorizimet dhe lejet në Republikën e Shqipërisë”) Licenca duhet të 

shoqërohet me akt miratimin dhe kodin unik për transferimin e mbetjeve jo të rezikshme. 



Argumentimi: Kriteri për licencën e lëshuar nga QKL me kodin III. 2. B është vendosur që AK 

të ketë sigurine që operatori ekonomik që do të ofertoj të jetë i pajisur me certifikatat e 

mësipërme ose të ketë kontratë shërbimi me subjekte të licencuara me licencën e lartëpërmendur, 

të lidhura me objektin e prokurimit, gjë e cila krijon bindjen dhe sigurinë te Autoriteti 

Kontraktor që ky Operator Ekonomik i zotëron kapacitetet teknike për realizimin me sukses të 

kontratës. 

Në seksionin “Kategoria III.2. “Shërbime Ekspertizë ose profesionale lidhur me ndikimin në 

mjedis”, nënseksioni “Licencimi i kategorisë III.2.B”, pika 8 dhe 9 të Vendimit Nr. 538 datë 

26.05.2009 të Këshillit të Ministrave “Për licencat dhe lejet që trajtohen nga apo nëpërmjet 

Qendrës Kombëtare të Licencimit (QKL) dhe disa rregullime të tjera nënligjore të përbashkëta”, 

të ndryshuar, parashikohet se: “Licencat për nënkategorinë III.2.B jepet për çdo vend ku kryhet 

veprimtaria. 9. Veprimtaria e nënkategorisë III.2.B specifikohet në veprimtari të tilla si 

grumbullim, transportim, ruajtje, riciklim, përpunim apo asgjësim i mbetjeve të llojeve të 

ndryshme.” Për autoritetin kontraktor është e rëndësishme të provohet që operatorët ekonomikë 

pjesëmarrës në procedurën e prokurimit zotërojnë kapacitetin teknik e konkretisht licencë 

profesionale të shoqërisë për realizimin e punimeve, ku të përfshihen ndër të tjera edhe 

transporti i mbetjeve të ngrurta, gjatë kryerjes së veprimtarisë ose të kenë këtë kontratë shërbimi 

noteriale për objektin konkret me shoqëri të licencuara si më sipër. 

Në nenin 5 të ligjit Nr.10081 datë 23.02.2009 “Për licencat, autorizimet dhe lejet në Republikën 

e Shqipërisë”, parashikohet se “Ushtrimi i veprimtarive dhe kryerja e veprimeve në territorin e 

Republikës së Shqipërisë janë, si rregull, të lira dhe nuk i nënshtrohen licencimit apo autorizimit, 

përveçse kur parashikohet ndryshe me ligj” Sa më sipër konstatohet se gjatë kryerjes së 

punimeve, referuar edhe parashikimeve të preventivit, shfaqet ndër të tjera kryerja e 

veprimtarisë transporti i mbejteve inerte i cili referuar kuadrit ligjor në fuqi duhet të kryhet nga 

subjekte të licencuara dhe është në përputhje me natyrën dhe volumin e kontratës. Kërkesa për të 

paraqitur akt miratimin është bërë për të verifikuar nëse mbetjet që do te largohen janë të 

përcaktuara në licencën e subjektit për tu administruar dhe transportuar. 

 

2.3.9 Operatori ekonomik duhet të disponojë dhe paraqesë certifikatat si më poshtë: 

a) Certifikatën e menaxhimit të cilësisë SSH/EN-ISO 9001:2015 ose Ekuivalente (e vlefshme) e 

akredituar nga DPA ose nga Organizma Ndërkombëtar Akreditues, të njohur nga Republika e 

Shqipërisë.  

b) Çertifikatën e menaxhimit të mjedisit SSH/EN-ISO 14001:2015 ose Ekuivalente (e vlefshme) 

e akredituar nga DPA ose nga Organizma Ndërkombëtar Akreditues, të njohur nga Republika 

e Shqipërisë. 

c) Certifikatën e menaxhimit të shëndetit dhe sigurisë në punë SSH/EN-ISO 

45001:2018/45001:2023 ose Ekuivalente (e vlefshme) e akredituar nga DPA ose nga 

Organizma Ndërkombëtar Akreditues, të njohur nga Republika e Shqipërisë. 

d) Certifikatën e menaxhimit të sigurisë rrugore SSH/EN-ISO 39001:2012 Ekuivalente (e 

vlefshme) e akredituar nga DPA ose nga Organizma Ndërkombëtar Akreditues, të njohur nga 

Republika e Shqipërisë. 

e) Certifikatën e menaxhimit të cilësisë në Saldim EN-ISO 3834-2:2021 ose Ekuivalente (e 

vlefshme) e akredituar nga DPA ose nga Organizma Ndërkombëtar Akreditues, të njohur nga 

Republika e Shqipërisë.  



(Në rastet e bashkimit të operatorëve ekonomikë, çdo anëtar i këtij bashkimi duhet të 

dorëzojë Certifikata sipas zërave të punimeve që do të marrë përsipër të realizojë sipas 

akt-marrëveshjes së bashkëpunimit). 

Shënim: Nisur nga fakti që ekzistojnë standarte ndërkombëtare të adoptuara në ato 

kombëtare nga Drejtoria e Përgjithshme e Standartizimit, Autoriteti Kontraktor do të 

pranojë edhe mundësinë e paraqitjes së standartit SSH/EN/ISO, mbi konformitetin e 

standartit europian, të lëshuara nga organizma të vlerësimit të konformitetit të akredituara 

në Republikën e Shqipërisë. 

Argumentim: Kërkesat e cilësisë të përcaktuara janë vendosur në mbështetje të Ligjit Nr. 

162/2020 “Për Prokurimin Publik”, Neni 79, pika 1 ku citohet se: “Autoriteti ose enti kontraktor 

për të vërtetuar se punët, mallrat ose shërbimet, objekt prokurimi, i plotësojnë kërkesat e 

cilësisë, mund t’u kërkojë ofertuesve të paraqesin certifikata të lëshuara nga një organ i 

vlerësimit të konformitetit, i akredituar nga organizmi kombëtar i akreditimit ose organizma 

ndërkombëtarë akreditues, të njohur nga Republika e Shqipërisë”, si dhe në zbatim të Neni 44, 

pika 1 dhe pika 3 të VKM-së Nr. 285, datë 19.05.2021 “Për miratimin e rregullave të prokurimit 

publik”, ku përcaktohet se:“Autoriteti/enti kontraktor, për të vërtetuar se punët, mallrat ose 

shërbimet, objekt prokurimi, i plotësojnë kërkesat e cilësisë, mund t’u kërkojë ofertuesve të 

paraqesin certifikata të lëshuara nga një organ i vlerësimit të konformitetit, i akredituar nga 

organizmi kombëtar i akreditimit ose organizma ndërkombëtarë akreditues, të njohur nga 

Republika e Shqipërisë, vetëm nëse ato janë të argumentuara dhe të lidhura ngushtësisht dhe në 

mënyrë të drejtpërdrejtë me objektin e prokurimit”. AK gjykon se kërkesa për pajisjen e 

Ofertuesve me Çertifikatat e kërkuara sipas pikës 14 gërma është brenda kuadrit të parashikuar 

nga legjislacioni për prokurimin publik. Çertifikatat e kërkuara janë në përpjestim me objektin e 

kontratës dhe respektojnë natyrën e punimeve. 

ISO 9001 është një seri normash dhe standartizimesh ndërkombëtare, që i referohen sistemeve të 

menaxhimi të cilësisë, pra të strukturave të organizimit të ndërrmarjeve publike dhe private, 

struktura të cilat këto ndërrmarje duhet t’i adoptojnë për një orientim më të mirë të ndërrmarjes 

në standartet e tregut. AK gjykon se çdo Ofertues duhet të jetë i pajisur me ISO 9001:2015 ose 

ekuivalente me qëllim efektivitetin dhe efektshmërinë në zhvillimin e veprimtarisë së tij, e cila 

do të sjellë dhe zvogëlimin e kostove. Pra ky certifikim do të bëjë të mundur që Ofertuesit të 

ofrojnë cilësi të mirë me çmime të ulta.   

ISO 14001 ofron një kuadër praktik për shoqëritë që duan të menaxhojnë rreziqet mjedisore 

ekzistuese dhe potenciale. Ky sistem integrohet lehtësisht në strukturën e menaxhimit të biznesit 

për të kontrolluar impaktet që aktivitetet, operacionet, produktet dhe shërbimet kanë mbi 

mjedisin. AK gjykon se çdo Ofertues duhet të jetë i pajisur me ISO 14001:2015 ose ekuivalente 

me qëllim që veprimtaria e ushtruar nga ana tij (në rastin konkret realizimi i punës objekt 

prokurimi) të identifikojë impaktin në mjedis gjatë aktivitetit të saj si dhe të përmirësojë 

performancën mjedisore duke zbatuar një qasje sistematike. Pra ky certifikim do të bëjë të 

mundur që Ofertuesit të ushtrojnë veprimtarinë duke pasur në konsideratë parimin e mbrojtjes së 

mjedisit. 



ISO 45001 është standard ndërkombëtar, i cili parashtron kërkesat për menaxhimin e praktikave 

të mira të sigurisë dhe shëndetit në punë për çdo organizatë, pavarësisht nga madhësia. AK 

gjykon se çdo Ofertues duhet të jetë i pajisur me 45001-2018/45001-2023 ose ekuivalente me 

qëllim që veprimtaria e ushtruar nga ana tij (në rastin konkret realizimi i punës objekt prokurimi) 

të realizohet duke u mbështetur mbi parimin e  sigurisë dhe shëndetit në punë. Kjo kërkesë 

shërben dhe si një garanci extra që do të sjellë reduktimin e aksidenteve dhe sëmundjeve në 

vendin e punës duke minimizuar kostot si dhe kohën në përmbushjen me sukses të kontratës së 

punës objekt prokurimi. 

ISO 39001 ose ekuivalente, është standart ndërkombëtar, i cili përcakton kërkesat për sistemin e 

menaxhimit të Sigurisë së Qarkullimit Rrugor (RTS). AK gjykon se çdo Ofertues duhet të jetë i 

pajisur me ISO 39001:2012 ose ekuivalente, me qëllim që veprimtaria e ushtruar nga ana tij (në 

rastin konkret realizimi i punës objekt prokurimi) të jetë në përputhje me sistemin e qarkullimit 

rrugor, si dhe të reduktojë apo përjashtojë rreziqet e humbjes së jetës dhe plagosjeve të rënda në 

aksidentet e qarkullimit rrugor (siguria rrugore). Duke marrë shkas nga natyra e objektit të 

prokurimit, ku kemi një terren kryesisht malor dhe të rëshqitshëm në pjesë të caktuara është e 

domosdoshme që Ofertuesit të jenë të pajisur me ISO 39001 ose ekuivalente. 

ISO 3834-2 është një standard sistemi i përgatitur nga ISO për të përcaktuar kushtet e duhura të 

cilësisë bazuar në metodën e saldimit me shkrirje të metaleve. Standarti i kualifikimit të 

prodhimit me burim ISO 3834-2 lidhet me cilësinë e produktit që mund të ndikohet nga saldimi 

dhe proceset e lidhura me saldimin. ISO 3834-2 është një standard udhëzues për përcaktimin e 

kushteve të cilësisë së kërkuara për prodhimin e salduar në fabrikë ose në terren. Përzgjedhja e 

gabuar e materialit ose kushtet e pafavorshme të saldimit mund të shkaktojnë çarje në nyjet e 

salduara. Për të siguruar prodhim të shëndoshë dhe efektiv, kompania duhet të dijë burimet e 

mundshme të problemeve dhe të zbatojë procedurat e duhura të cilësisë. Kërkesa për këtë 

standart lidhet ngushtësisht me punimet, volumin dhe rëndësinë e tyre për punimet e saldimit tek 

ura. 

2.3.10 Operatori ekonomik duhet të disponojë mjetet dhe pajisjet e nevojshme teknike për 

realizimin e kontratës. Për këtë duhet të paraqesë dëshmi për mjetet dhe pajisjet teknike që ka në 

dispozicion të cilat janë si më poshtë vijon: 

Nr Mjete/pajisje teknike Statusi Njësia Sasia 

1 
Automjet vetëshkarkues me masë maksimale të 

autorizuar mbi18 ton 
Pronësi/Qera copë 2 

2 
Automjet vetëshkarkues me masë maksimale të 

autorizuar minimumi 10 ton 
Pronësi/Qera copë 2 

3 
Eskavator me goma 

Pronësi/Qera copë 4 

4 
Kamionçinë me kapacitet mbajtës 3.5-5 Ton 

Pronësi/Qera copë 2 

5 
Minifadromë (Mjet teknologjik me goma) 

Pronësi/Qera copë 1 



6 
Autobot uji 

Pronësi/Qera copë 1 

7 
Grejder (Mjet Teknologjik me Goma) 

Pronësi/Qera copë 2 

8 Rrul Vibrues hekur-gomë me kapacitet 10-12 Ton Pronësi/Qera copë 1 

9 Rrul Vibrues hekur-gomë me kapacitet 4-8 Ton Pronësi/Qera copë 1 

10 Rrul Vibrues hekur-gomë me kapacitet 4-8 Ton Pronësi/Qera copë 1 

11 Asfaltoshtruese Pronësi/Qera copë 1 

12 Autobitumatriçe  Pronësi/Qera copë 1 

13 Minieskavator (Mjet Teknologjik me Goma) Pronësi/Qera copë 1 

14 Rrul asfalti hekur-hekur me kapacitet 6-8 Ton Pronësi/Qera copë 2 

15 Rrul asfalti hekur-hekur me kapacitet 10-12 Ton Pronësi/Qera copë 1 

16 
Auto Betoniere 2.5-3.5 m3 (Mjet Teknologjik me 

Goma) 
Pronësi/Qera copë 2 

17 Autobetoniere 8-12 m3 Pronësi/Qera copë 2 

18 Autovinç Pronësi/Qera copë 1 

19 Autopompë betoni Pronësi/Qera copë 1 

20 Minidumper (Mjet Teknologjik me Goma) Pronësi/Qera copë 2 

21 Tranxh Hekuri Pronësi/Qera copë 1 

22 Vibrator betoni Pronësi/Qera copë 2 

23 Automjet me kosh APV Pronësi/Qera copë 1 

24 
Rrul Vibrues me gunga (dhëmbëza) me kapacitet 

13-14 Ton 
Pronësi/Qera copë 1 

25 Aparat Saldimi  Pronësi/Qera copë 1 

26 Badibald/Kompator Pronësi/Qera copë 1 



27 Kontenier Stacionar (zyrë në objekt) Pronësi/Qera copë 1 

28 GPS/Total Station  Pronësi/Qera copë 1 

29 Autobot për largimin e ujrave të zeza Pronësi/Qera copë 1 

30 Fadromë me goma Pronësi/Qera copë 2 

31 
Fabrikë Asfalti e pajisur me leje mjedisore QKL 

Pronësi/Qera/Kontratë 

Furnizimi copë 1 

32 Linjë prodhim betoni e pajisur me leje mjedisore 

QKL 

Pronësi/Qera/Kontratë 

Furnizimi copë 1 

33 Nyje prodhim inertesh e pajisur me leje mjedisore 

QKL 

Pronësi/Qera/Kontratë 

Furnizimi copë 1 

34 Fabrikë prodhimi të elementëve të betonit e pajisur 

me leje mjedisore QKL 

Pronësi/Qera/Kontratë 

Furnizimi copë 1 

 

a. Për mjetet në pronësi duhet të paraqitet: a) dokumenti që vërteton regjistrimin e mjetit: 

(akti i pronësisë); b) leje qarkullimi; c) certifikatë e kontrollit teknik (e vlefshme); d) 

siguracion mjeti (i vlefshëm); e) certifikatë për transport mallrash brenda vendit (e 

vlefshme). 

b. Për mjetet e deklaruara me qera duhet të paraqitet: a) kontrata përkatëse noteriale e 

qerasë e cila duhet të jetë e vlefshme për të gjithë periudhën e realizimit të kontratës, 

objekt i këtij prokurimi b) dokumenti që vërteton regjistrimin e tij (akti i pronësisë) c) 

leje qarkullimi; ç) certifikatën e kontrollit teknik (e vlefshme) d) siguracion mjeti (i 

vlefshëm); e) certifikatë për transport mallrash brenda vendit (e vlefshme). 

c. Për mjetet e deklaruara që transportojnë mallra të klasifikuara sipas legjislacionit në fuqi 

të rrezikshme, duhet të paraqitet certifikatë për transport mallrash të rrezikshëm lëshuar 

nga institucionet përkatëse (e vlefshme). 

d. Për pajisjet teknike, të cilat janë në pronësi të operatorit ekonomik, duhet të paraqitet 

kontrata e shitblerjes ose fatura tatimore e shitjes si dhe dokumenti me të dhënat teknike 

të pajisjes ndërsa kur janë të marra me qera duhet të paraqitet kontrata e qerasë, fatura 

tatimore e shitjes ose kontrata e shitblerjes si dhe dokumenti me të dhënat teknike të 

pajisjes.Në rastin kur fatura është lëshuar nga subjekte që nuk janë të regjistruar si 

tatimpagues të TVSH-së duhet të shoqërohet me kuponin tatimor. 

 

 Për linjën e prodhimit të inerteve, duhet të paraqesin dokumentacionin e pronësisë/kontratën e 

qerasë/kontratën e furnizimit. Në rast se fabrika është në pronësi/qera duhet të paraqitet edhe 

leja mjedisore lëshuar nga QKL Kodi III.1.B. Në rast se do të paraqitet kontratë furnizmi OE 

nuk ka detyrimin të paraqesë lejen mjedisore lëshuar nga QKL Kodi III.1.B., por AK ka të 

drejtën e verifikimit nëse subjekti furnizues është apo jo i pajisur me leje mjedisore lëshuar 



nga QKL Kodi III.1.B. Lidhja e një kontrate furnizimi me një subjekt, i cili nuk është i 

pajisur me leje mjedisore lëshuar nga QKL Kodi III.1.B përbën kusht për skualifikim. 

 

 Për Impiantin e prodhimit të asfaltit duhet të paraqesë Raport vetëmonitorimi, planvendosjen 

dhe projektin teknologjik. Për Fabrikën e Asfaltit duhet të paraqiten dokumentet e pronësisë 

kontratën e qerasë/kontratën e furnizimit, si akte zhdoganimi ose fatura tatimore të blerjes, 

leja mjedisore e lëshuar nga QKL kodi III.1.B + Akt-Miratimin, si dhe Planvendosje e 

vendodhjes së objektit. Në këtë rast operatori ekonomik duhet të paraqesë dokumentacionin 

ligjor që vërteton pronësinë e tij (faturë tatimore/zhdoganimi (të deklaruar në organet 

tatimore) ose kontratë shitblerjeje si dhe e shoqëruar me foto). Në rast se do të paraqitet 

kontratë furnizmi OE nuk ka detyrimin të paraqesë lejen mjedisore lëshuar nga QKL Kodi 

III.1.B., por AK ka të drejtën e verifikimit nëse subjekti furnizues është apo jo i pajisur me 

leje mjedisore lëshuar nga QKL Kodi III.1.B. Lidhja e një kontrate furnizimi me një subjekt, 

i cili nuk është i pajisur me leje mjedisore lëshuar nga QKL Kodi III.1.B përbën kusht për 

skualifikim. 

 Për linjën e prodhimit të betonit, duhet të paraqesin dokumentacionin e pronesisë/kontratën e 

qerasë/kontratën e furnizimit. Në rast se fabrika është në pronësi/qera duhet të paraqitet edhe 

leja mjedisore lëshuar nga QKL Kodi III.1.B. Në rast se do të paraqitet kontratë furnizmi OE 

nuk ka detyrimin të paraqesë lejen mjedisore lëshuar nga QKL Kodi III.1.B., por AK ka të 

drejtën e verifikimit nëse subjekti furnizues është apo jo i pajisur me leje mjedisore lëshuar 

nga QKL Kodi III.1.B. Lidhja e një kontrate furnizimi me një subjekt, i cili nuk është i 

pajisur me leje mjedisore lëshuar nga QKL Kodi III.1.B përbën kusht për skualifikim. 

 Operatorët ekonomik duhet kenë 1 (një) gurore për veprimtari minerale për shfrytëzimin e 

llojit mineral gëqeror, pllakor që bën pjesë në llojin e mineraleve ndërtimore, e cila duhet të 

jetë e pajisur me dokument pronësie/kontratën e qerasë/kontratën e furnizimit dhe leje 

IV.1.B.2, shoqëruar me akt miratimet e lejeve lëshuar nga autoritetet e autorizuara me ligj. 

Në rast se do të paraqitet kontratë furnizmi OE nuk ka detyrimin të paraqesë lejen mjedisore 

lëshuar nga QKL IV.1.B.2., por AK ka të drejtën e verifikimit nëse subjekti furnizues është 

apo jo i pajisur me leje mjedisore lëshuar nga QKL Kodi IV.1.B.2. Lidhja e një kontrate 

furnizimi me një subjekt, i cili nuk është i pajisur me leje mjedisore lëshuar nga QKL Kodi 

III.1.B përbën kusht për skualifikim 

 

Shënim: Në rastin kur Fabrika e asfaltit/Linjë prodhim betoni/Nyje prodhim 

inertesh/Fabrikë prodhimi i elementëve të betonit do të jetë me Kontratë Furnizimi 

paraqitja e lejes mjedisore dhe dokumentave të tjerë të fabrikës/linjës/nyjes nuk janë 

kusht, por duhet të paraqitet kontrata e furnizimit me subjektin përkatës (e vlefshme) 

(Kjo kërkesë do të konsiderohet e përmbushur gjatë fazës së ofertimit me plotësimin e 

formularit përmbledhës të vetëdeklarimit; dokumentet përkatëse vërtetuese do të paraqiten 

nga operatori ekonomik i klasifikuar i pari, përpara publikimit të njoftimit të fituesit dhe nisjes 

së afateve të ankimit). 

Argumentimi: Kërkesat e mësipërme bazohen në nenin 77 pika 4  të ligjit Nr. 162/2020 “Për 

Prokurimin Publik”, i ndryshuar, në të cilin përcaktohet: Në lidhje me aftësitë teknike dhe 

profesionale, autoritetet ose entet kontraktore mund të vendosin kërkesa që garantojnë se 



operatorët ekonomikë zotërojnë burimet e nevojshme njerëzore e teknike, si dhe përvojën e 

nevojshme për të zbatuar kontratën sipas një standardi të përshtatshëm cilësie. Në nenin 39 pika 

6/d “Kërkesat të veçanta për kontratat për punë publike” pika 6/d të VKM Nr. 285 datë 

19.5.2021parashikohet: “Për të provuar përshtatshmërinë për të kryer veprimtarinë 

profesionale, kapacitetet teknike dhe profesionale, autoriteti/enti kontraktor kërkon... mjetet e 

pajisjet teknike, të nevojshme për ekzekutimine objektit të prokurimit, që ka në dispozicion apo 

që mund t’i vihen në dispozicion operatorit ekonomik për të përmbushur kontratën.” 

Këto mjete dhe pajisje referuar preventivit të punimeve janë të nevojshme për realizimin e 

punimeve, ndaj njësia e prokurimit vendosi që të kërkojë që operatorët ekonomike të disponojnë 

mjetet dhe pajisjet e mësipërme sepse ato nevojiten për kryerjen e punimeve dhe janë në 

përpjesëtim me objektin e kontratës. 

Për të përcaktuar llojin dhe numrin e mjeteve/makinerive të nevojshme për realizimin e 

kontratës, janë bazuar sipas zërave te preventivit dhe specifikimeve teknike te hartuara nga 

hartuesi i projektit. Çdo mjet i kërkuar përkon me proceset ndërtimore sipas zërave përkatës të 

preventivit. Numri i makinerive është përcaktuar duke marrë në konsideratë volumet e punimeve 

për secilin zë pune mbështetur kjo në VKM-në Nr. 216, datë 13.04.2023 “Për krijimin dhe 

funksionimin e sistemit të integruar për informatizimin e manualit të çmimeve për zërat e 

punimeve në ndërtim”, në bazë të të cilit është hartuar grafiku i punime. (koha ditore e punës 8 

orë dhe ajo javore 40 orë, gjithsej 22 dite pune në muaj)  

Dokumentacioni shoqërues i kërkuar për makineritë, provon certifikimin ligjor dhe teknik të 

mjeteve të disponuara nëpërmjet kontratës së shitjes apo kontratës së qirasë. Ky dokumentacion i 

jep garanci autoritetit kontraktor se punimet do të realizohen me cilësi, siguri dhe në respektim 

të grafikut të punimeve. Në mbështetje të dispozitës ligjore të sipërcituar Ligjvënësi i jep të 

drejtën Autoritetit Kontraktor të kërkojë nga ana e Operatorëve ekonomike dëshmi për mjetet 

dhe pajisjet teknike. Njësia e Prokurimit ka vlerësuar si të domosdoshëm paraqitjen e 

deklaratave dhe dokumentacionit përkatëse ne lidhje me mjetet dhe pajisjet teknike që Operatori 

ekonomik disponon në funksion të realizimit të kontratës objekt prokurimi. Çdo mjet i përcaktuar 

në procedurën e prokurimit është kërkuar në funksion të kryerjes së zërave specifike të punimeve, 

ndërsa numri i mjeteve është përcaktuar në varësi të volumeve të punimeve dhe kohës së 

realizimit të tyre. Përsa më sipër, numri i mjeteve është përcaktuar në bazë të nevojës pasi 

objekti zhvillohet në një kohë të shkurtër, pa cënuar grafikun e përcaktuar të punimeve dhe, veç 

të tjerash, Në lidhje me kriterin për disponimin e makinerive dhe pajisjeve, njësia e prokurimit 

vlerëson se referuar përmasave dhe volumit të punimeve objekt kontrate, operatorëve ekonomike 

u lind e nevojshme disponimi i makineri pajisjeve. 

II. Argumentimi i specifikimeve teknike: 

 

Specifikimet teknike janë sipas projektit të zbatimit të hartuar nga projektuesi dhe marrë në 

dorëzim nga grupi i punës përkatës për marrjen në dorëzim të projektit me dokumentacionin 

teknik të tij, duke iu përmbajtur parashikimeve të nenit 4, pika 38/b dhe nenit 36, të LPP, si dhe 

nenit 40, pika 2, të VKM-së Nr. 285, datë 19.05.2021, “Për miratimin e rregullave të prokurimit 



publik”, duke argumentuar çdo kërkesë funksionale ose performance, apo/dhe çdo standard të 

kërkuar, ku çdo referencë duhet të shoqërohet nga fjalët “ose ekuivalenti i tij/saj”. 

 

Në hartimin e tyre janë marrë në konsideratë kërkesat ligjore të fushës së planifikimit dhe 

zhvillimit të territorit si dhe normat përkatëse të Ligjit Nr. 9290, datë 7.10.2004 “Për produktet e 

ndërtimit” i ndryshuar dhe Vendimin e KM Nr. 312, datë 5.5.2010 “Për miratimin e rregullores 

për sigurinë në kantier” si dhe kërkesat e ligjit të Ligjit Nr. 10480 datë 17.11.2011, “Për sigurinë 

e përgjithshme të produkteve joushqimore”.  

Kudo tek specifikimet apo relacionet teknike bashkëlidhur në SPE ku janë kërkuar 

standartet UNI/DIN/EN/ISO do të pranohen edhe standartet SSH/ UNI/DIN/EN/ISO.  

Specifikimet Teknike janë pjesë e setit të dokumentave të ngarkuara në SPE për procedurën 

respektive 

Shënim: Nisur nga fakti që ekzistojnë standarte ndërkombëtare të adoptuara në ato 

kombëtare nga Drejtoria e Përgjithshme e Standartizimit, Autoriteti Kontraktor do të 

pranojë edhe mundësinë e paraqitjes së standartit SSH/UNI/EN, mbi konformitetin e 

standartit europian, të lëshuara nga organizma të vlerësimit të konformitetit të akredituara 

në Republikën e Shqipërisë. 

Shënim: Në zbatim të nenit 36 të Ligjit Nr. 162/2020 “Për prokurimin publik”, i 

ndryshuar, në të gjithë rastet kur në Dokumentat e Tenderit, Preventiv, Specifikime 

Teknike, Raport Teknik, Relacion apo çdo dokument tjetër shoqërues është cituar ndonjë 

markë prodhimi, burim specifik, etj etj... për referenca të tilla (nqs ka) përfshihet termi 

“ose ekuivalent i tij/i saj”, pasi në çdo rast emërtimi është bërë për arsye orientimi për 

zbatimin e projektit, ekzekutimin e punëve dhe/ose përdorimin e produkteve dhe nuk ka 

asnjë efekt kufizues/përjashtues. 

Komisioni unanimisht bëri miratimin e këtyre kritereve për kualifikim dhe vendosi vazhdimin e 

mëtejshëm i procedurave në Sistemin e Prokurimit Elektronik (SPE). 

 

NJËSIA E PROKURIMIT 

 

1.  ___ ______________ 

   (Emri, Mbiemri, Firma) 

2.   ______________ 

   (Emri, Mbiemri, Firma)   

3.   ______________ 

   (Emri, Mbiemri, Firma)  


